Wirend mir zu Fouss duerch d’Land tréppelen, filt eis vill op, mir si lues énnerwee, hunn eng aner Perspektive wéi déi di
mir am Alldag hunn, wa mir just virun d’Dier ginn fir vun A op B ze kommen, oft esou schnell wéi méiglech.

D’Dierfer sinn all wéi ausgestuerwen. Dobdi ass Summer, grouss Vakanz. Wou sinn d’Kanner déi op der Strooss spillen,
de Béton mat Krdid dekoréieren, wou sinn d’Jugendlecher déi sech zecken, sech anenee verléiwen, Dommheeten
maachen? Wou sinn d’Instrumenter, d’Lagerfeieren, d'Kaartespiller, d’Béll déi dem Noper an d’Méttegiesse fléien? Wou
sinn d’Gespréicher um Trottoire, d' Noperschaftsfester an déi improviséiert Theaterstécker déi di Jonk sech aus Langweil
ausgeduecht hunn? Wou sinn déi kleng Stdnn um Stroosserand wou d’Kanner hier Spillsaache verkafen fir déi se ze al gi
sinn? Wou spillt sech hei am Summer d’Liewen of?

WEéi mir duerch dat Xtent eidelt Duerf tréppelen, bemierkt ee vun eise Participanten: “lergendwéi gesinn d’Leit esou
kleng an hiren Autoen aus”. An effektiv, par Rapport zu der Plaz déi si mat hirem Gefier anhuelen, sinn si butzeg kleng.
D’Selbstverstandlechkeet mat ddr déi meescht Automobilisten hier Plaz revendiquéieren, méscht mech émmer méi
rosen. Oft fueren se esou no, an esou schnell laanscht eis, dat et sech ufillt wéi wann se eis ze spiere wéilte ginn dat mir
am Wee sinn. Fir si ass kloer: d’Strooss gehéiert mir. Dat et sech zu Fouss all Kéiers esou ufillt wéi wann ee knapps dem
Dout entgaangen wier, schéngt kengem bewosst ze sinn. Oder et ass hinnen einfach egal. Et krit ee verméttelt: du an dai
wertlost Liewen, hudd hei naischt verluer. Déi vill ze grouss, eise Riistunge schéngen souwuel de Virwétz wéi och och
d’Matgefill auszeldschen.

